
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫]
কুরু পাণ্ডব
৬৯


 বিদুর বলিলেন―হে ধর্ম্মরাজ! যে ধর্ম্মবুদ্ধি বলে তুমি এই সমস্ত লাঞ্ছনা ও অবমাননা উপেক্ষা করিলে, তাহা যেন তোমার চিরকালই থাকে। আশীর্ব্বাদ করি নির্ব্বিঘ্নে প্রত্যাগত হও।

 তদনন্তর যুধিষ্ঠির সকলকে যথােচিত অভিবাদনপূর্ব্বক প্রস্থান করিলেন।





৫




 যুধিষ্ঠির ভ্রাতৃগণকে কহিতে লাগিলেন—

 আমাদিগকে যখন দ্বাদশ বৎসর এইভাবে যাপন করিতে হইবে তখন মৃগপক্ষিসমাকীর্ণ ফুলফল-সম্পন্ন কোন কল্যাণকর স্থান অন্বেষণ করা কর্ত্তব্য।

 অর্জ্জুন কহিলেন—তুমি যদি কোন বিশেষ স্থান মনস্থ করিয়া না থাক, তবে আমি নিকটবর্ত্তী স্বচ্ছ সরােবরবিশিষ্ট দ্বৈতবন নামক এক অতি রমণীয় স্থান অবগত আছি, তথায় অক্লেশে দ্বাদশ বৎসর কালক্ষেপ করিতে পারি।

 ক্রমে বনবাসের নিরূপিত দ্বাদশ বৎসর অতিবাহিত হইল। সত্যপ্রতিজ্ঞ পাণ্ডবগণ ত্রয়ােদশবর্ষীয় অজ্ঞাতবাসের আয়ােজন করিতে প্রবৃত্ত হইলেন।

 যুধিষ্ঠির কহিলেন―হে ভ্রাতৃগণ! প্রথমত একটি গূঢ় অথচ রমণীয় স্থান স্থির করা আবশ্যক ষেখানে অরাতিগণের অজ্ঞাতসারে অথচ স্বচ্ছন্দে আমরা একবৎসর যাপন করিতে পারি।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৩:৩৬টার সময়, ১৯ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

